
Komdu sæl,
 
Tilvísun í mál nr. 202405-0053.
 
Vísað er í tölvubréf frá Umhverfisstofnun, dags. 29 maí 2024, þar sem óskað er eftir umsögn
Náttúrufræðistofnunar um ósk um breytingu á framkvæmdaleyfi vegna hjólastígs við Mývatn. Breytingin
snýr að hönnun stígsins við Óhappstjörn og er þar óskað eftir að setja fyllingu út í tjörnina frekar en brú.
 
Náttúrufræðistofnun veitti umsögn um framkvæmdina þann 1 apríl 2022 þar sem kom fram eftirfarandi um
þann hluta er liggur að Óhappstjörn. “Við afleggjarann að Kálfaströnd nálægt Birtingatjörn og við
Óhappstjörn er lega stígsins alveg í vatnsbakka og jafnvel ofan á að hluta. Greinileg þörf er á fyllingum.
Aðstæður eru vissulega erfiðar við að koma stíg þarna fyrir en afar óheppilegt er ef raska þarf bökkum
vatnsins. Í tjörnum þessum og í Kálfastrandarvogum er lindavatn og þar er óvenjulegt lífíki, t.d.
ísaldarmarflær og sérstök bleikjuafbrigði. Allt rask á þessu svæði er því mjög óheppilegt.
Náttúrufræðistofnun hefur áhyggjur af þessum áformum og telur að þar sem lega hjóla- og göngustígsins
liggi alveg upp að bakka Mývatns og nálægra tjarna og jafnvel út í vatnið á köflum, sé viðkvæmri náttúru
svæðisins ógnað.”
 
Í kjölfarið var framkvæmdinni breytt og stefnt að því að gera brú yfir jaðar Óhappstjarnar sem
Náttúrufræðistofnun mat mikið til bóta. Nú hefur verið hætt við þau áform án þess að það sé útskýrt frekar
hvers vegna. Í staðinn er stefnt að fyllingu. Upphafleg athugasemd Náttúrufræðistofnunar á því aftur við og



vill stofnunin ítreka hversu óheppilegt það sé að raska þurfi tjörninni og skapa hættu á gruggmengun.
Rökstyðja þarf betur hvers vegna áform við brú eru ekki lengur inni í myndinni að mati
Náttúrufræðistofnunar.
 
Virðingarfyllst,
 
 
Snorri Sigurðsson
Sviðsstjóri náttúruverndarsviðs / Head of Division, Nature Protection

From: "Þórdís Vilhelmína Bragadóttir - UST" <thordis.v.bragadottir@umhverfisstofnun.is>
To:
CC:
Subject: Beiðni um umsögn vegna hjólastígs við Mývatns
Date: 29.5.2024 15:50:56
 
Þingeyjarsveit hefur óskað eftir að fá að gera breytinga umsókn sinni um leyfi til framkvæmda við gerð
Hjólastígs við Mývatn. Umhverfisstofnun veitti leyfi fyrir framkvæmdinni þann 28. nóvember 2022 og lá
umsögn þá fyrir.  
 
Um er að ræða breytingu á hönnun við stígsins við Óhappstjörn. Óskað er eftir því að fá að setja fyllingu út í
tjörnina í stað þess að gera brú þar eins og gert var ráð fyrir í upprunalegri hönnun. Umhverfisstofnun
óskar umsagnar ykkar vegna breytingarnar á hönnun stígsins á þessum kafla í samræmi við 17. gr.
reglugerðar nr. 665/2012 um verndun Mývatns og Laxár í Suður Þingeyjarsýslu. Gögn málsins er að finna í
viðhengi.
 
Þess er óskað að umsögnin berist eigi síðar en 6. júní 2024
 
Bestu kveðjur, Best regards
Þórdís Vilhelmína Bragadóttir
Sérfræðingur, Advisor
Svið náttúruverndar, Department of Nature Protection Areas

